 Төсөл

МОНГОЛ УЛСЫН ХУУЛЬ

2025 оны ... дугаар								          Улаанбаатар
сарын ...-ны өдөр									        хот


МАЛЫН ИНДЕКСЖҮҮЛСЭН ДААТГАЛЫН 
ТУХАЙ ХУУЛЬД НЭМЭЛТ, ӨӨРЧЛӨЛТ 
ОРУУЛАХ ТУХАЙ

1 дүгээр зүйл.Малын индексжүүлсэн даатгалын тухай хуульд доор дурдсан агуулгатай дараах заалтыг нэмсүгэй:

1/4 дүгээр зүйлийн 4.1.14 дэх заалт: 

“4.1.14.Гамшгийн эрсдэлийг бууруулах сан” гэж гамшгийн эрсдэлийн хор уршиг, хохирол, сөрөг үр дагавраас зайлсхийх, таслан зогсоох, бууруулах, зорилгоор даатгуулагчийн авч хэрэгжүүлж байгаа арга хэмжээг санхүүжүүлэх зориулалттай санг;”

2/27 дугаар зүйлийн 27.1.4 дэх заалт: 

“27.1.4.Гамшгийн эрсдэлийг бууруулах сан.”

2 дугаар зүйл.Малын индексжүүлсэн даатгалын тухай хуулийн 4 дүгээр зүйлийн 4.1.14, 4.1.15 дахь заалтын дугаарыг “4.1.15, 4.1.16” гэж, 7 дугаар зүйлийн 7.2 дахь хэсгийн “зургаан” гэснийг “таван” гэж тус тус өөрчилсүгэй. 



Гарын үсэг













Төсөл

МОНГОЛ УЛСЫН ИХ ХУРЛЫН 
ТОГТООЛ

2025 оны ... дугаар								          Улаанбаатар
сарын ... -ны өдөр 				Дугаар…				       хот


Малын индексжүүлсэн даатгалын тухай хуульд нэмэлт, 
өөрчлөлт оруулах тухай хууль баталсантай 
холбогдуулан авах арга хэмжээний тухай

Монгол Улсын Их Хурлын тухай хуулийн 5 дугаар зүйлийн 5.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 44 дүгээр зүйлийн 44.5 дахь хэсэг, Малын индексжүүлсэн даатгалын тухай хуулийн 27 дугаар зүйлийн 27.1.4 дэх заалтыг үндэслэн Монгол Улсын Их Хурлаас ТОГТООХ нь:

1.Малын индексжүүлсэн даатгалын тухай хуульд нэмэлт, өөрчлөлт оруулах тухай хууль баталсантай холбогдуулан дараах арга хэмжээг авч хэрэгжүүлэхийг Монгол Улсын Засгийн газар /Г.Занданшатар/-т даалгасугай:

1/Гамшгийн эрсдэлийг бууруулах санг Гамшгаас хамгаалах тухай хуулийн 51 дүгээр зүйлийн 51.2 дахь хэсэгт заасныг үндэслэн давхар даатгалын үйл ажиллагаа эрхлэх, тусгайлсан чиг үүрэг бүхий төрийн өмчийн оролцоотой хуулийн этгээдийн орлогоос бүрдүүлж, сангийн зарцуулалтыг 2030 оноос эхлэн хэрэгжүүлэх;

2/давхар даатгалын эрсдэл даах чадавхыг нэмэгдүүлэх зорилгоор Малын индексжүүлсэн даатгалын тухай хуулийн 27 дугаар зүйлд заасан сангуудыг 2030 он хүртэл давхар даатгалын үйл ажиллагаа эрхлэх, тусгайлсан чиг үүрэг бүхий төрийн өмчийн оролцоотой хуулийн этгээдийн төсөвт төвлөрүүлэх ногдол ашгийн дүнтэй уялдуулан нөхөн дүүргэх.

2.Энэ тогтоолыг Малын индексжүүлсэн даатгалын тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс эхлэн дагаж мөрдсүгэй. 

Гарын үсэг

